
Brian Gibbons AC 
Y Gweinidog dros Gyfiawnder Cymdeithasol a Llywodraeth Leol 
Llywodraeth Cynulliad Cymru 
 
 
1. CYFLWYNIAD 
 
1.1 Rydym ni, Comisiwn Ffiniau Llywodraeth Leol i Gymru (y Comisiwn), wedi 

cwblhau’r  arolwg o ffiniau cymunedol ym Mwrdeistref Sirol Caerffili yn unol â’ch 
Cyfarwyddyd i ni dyddiedig 17 Medi 2007 (Atodiad 1). 

 
 
2. CRYNODEB GWEITHREDOL 
 
2.1 Cynigiwn: 

• fod y ffin rhwng Cymuned Caerffili a Chymuned Penyrheol, Trecenydd ac Energlyn 
yn cael ei hadlinio i ddilyn y llinell a ddangosir mewn gwyrdd ar y mapiau yn 
Atodiadau 3 a 4;  

• creu Ward Gymunedol Cwrt Rawlins newydd yng Nghymuned Caerffili a ddangosir 
ar y map yn Atodiad 5;  

• bod y ffin rhwng Cymunedau Caerffili a'r Fan yn cael ei hadlinio i ddilyn y llinell a 
ddangosir mewn gwyrdd ar y map yn Atodiad 6 a bod y ffin rhwng Wardiau 
Tonyfelin a'r Twyn yng Nghymuned Caerffili yn cael ei hadlinio i ddilyn y llinell 
mewn glas yn Atodiad 6;  

• bod y ffin rhwng Cymuned Penyrheol, Trecenydd ac Energlyn a Chymuned 
Llanbradach a Phwll-y-Pant yn cael ei hadlinio i ddilyn y llinell a ddangosir mewn 
gwyrdd ar y map yn Atodiad 7;  

• bod y ffin rhwng Wardiau Trecenydd ac Energlyn yng Nghymuned Penyrheol, 
Trecenydd ac Energlyn yn cael ei hadlinio i ddilyn y llinell mewn glas yn Atodiad 8;  

• bod y ffin rhwng Cymuned Llanbradach a Phwll-y-Pant a Chymuned Caerffili yn 
cael ei hadlinio i ddilyn y llinell a ddangosir mewn gwyrdd ar y map yn Atodiad 9;  

• bod y ffin rhwng Cymuned Pengam a Chymuned Maesycwmer yn cael ei hadlinio i 
ddilyn y llinell a ddangosir mewn gwyrdd ar y map yn Atodiad 10;  

• bod y ffin rhwng Cymunedau Maesycwmer a Phontllanfraith yn cael ei hadlinio i 
ddilyn y llinell a ddangosir mewn gwyrdd ar y map yn Atodiad 11;  

• bod y ffin rhwng Cymunedau Pengam a Chefn Fforest yn cael ei hadlinio i ddilyn y 
llinell a ddangosir mewn gwyrdd ar y mapiau yn Atodiadau 13 ac 14; a  

• rhannu Cymuned Rhisga i ffurfio dwy Gymuned newydd sef Gorllewin Rhisga a 
Dwyrain Rhisga a ddangosir ar y mapiau yn Atodiadau 15 ac 16. 

• bod y ffin rhwng Cymuned Pen-maen a Chymuned Crymlyn yn cael ei hadlinio i 
ddilyn y llinell a ddangosir mewn gwyrdd ar y map yn Atodiad 17.   

 
 
 
 

- 1 - 



 

 
3. CWMPAS A NOD YR AROLWG 
 
3.1 Diben yr arolwg yw ystyried a ddylai’r Comisiwn, er budd llywodraeth leol effeithiol a 

chyfleus, gynnig newidiadau i’r ffiniau cymunedol presennol.  Mae’r arolwg yn cael 
ei gynnal o dan ddarpariaethau Adran 55 Deddf Llywodraeth Leol 1972 (y Ddeddf). 

 
Gweithdrefn 
 
3.2 Mae Adran 60 y Ddeddf yn nodi canllawiau gweithdrefnol y dylid eu dilyn wrth 

gynnal arolwg. Yn unol â'r arweiniad hwnnw, ysgrifennom ar 3 Hydref 2007 at bob 
Cyngor Cymuned a Thref ym Mwrdeistref Sirol Caerffili, yr Aelodau Seneddol ar 
gyfer yr etholaethau lleol, Aelodau'r Cynulliad ar gyfer yr ardal, a phartïon eraill â 
diddordeb i roi gwybod iddynt am ein bwriad i gynnal yr arolwg a gofyn am eu 
safbwyntiau rhagarweiniol.  Fe wnaethom ni hefyd gyhoeddi ein bwriad i gynnal yr 
arolwg mewn papurau newydd lleol sy'n cael eu dosbarthu yn yr ardal a gofyn i'r 
Cynghorau arddangos hysbysiadau cyhoeddus. Rhoddwyd hysbysiad am gychwyn 
yr arolwg a’r dyddiad cau ar gyfer gwneud cynrychiolaethau erbyn 6 Rhagfyr ar 
wefan y Comisiwn. 

 
 
4. CYNIGION DRAFFT 
 
4.1 Mewn ymateb i’n gwahoddiad gwreiddiol, cawsom gynrychiolaethau gan Gyngor 

Bwrdeistref Sirol Caerffili; Cyngor Cymuned Cwm Aber; Cyngor Cymuned Argoed; 
Cyngor Tref y Coed-duon; Cyngor Tref Caerffili; Cyngor Cymuned Gelligaer; 
Cyngor Cymuned Llanbradach a Phwll-y-Pant; Cyngor Cymuned Maesycwmer; 
Cyngor Cymuned Nelson; Cyngor Cymuned Penyrheol, Trecenydd ac Energlyn; 
Cyngor Cymuned Rhymni; a dau breswylydd. Yn ein Cynigion Drafft a gyhoeddwyd 
ar 10 Hydref 2008, ystyriasom y materion a godwyd yn y cynrychiolaethau. 

 
4.2 Gwnaethpwyd awgrymiadau ar gyfer newidiadau i ffiniau cymunedol yn yr 

ardaloedd canlynol: Bedwas Trethomas a Machen; y Coed-duon; Tref Caerffili; 
Cefn Fforest; Llanbradach a Phwll-y-Pant; Maesycwmer; Pengam; Pen-maen; 
Penyrheol, Trecenydd ac Energlyn; Pontllanfraith; Rhisga; a'r Fan. 

 
Caerffili a Phenyrheol, Trecenydd ac Energlyn 
 
4.3 Awgrymodd Cyngor Tref Caerffili a Chyngor Cymuned Penyrheol, Trecenydd ac 

Energlyn fel ei gilydd y dylai'r ffin rhwng eu Cymunedau gael ei hadlinio i ddilyn 
Ffordd Nantgarw gan drosglwyddo Ystad Sunningdale cyfan o Gymuned Caerffili i 
Gymuned Penyrheol, Trecenydd Energlyn. Roeddem o’r farn fod y ffin awgrymedig 
yn dilyn nodwedd a ddiffinnir yn glir ar y tir a’i bod llawer yn well na’r ffin bresennol. 
Felly, yn ein hadroddiad Cynigion Drafft cynigiwyd newid i’r ffin rhwng Cymuned 
Caerffili a Chymuned Phenyrheol, Trecenydd ac Energlyn. 

4.4 Awgrymodd Cyngor Tref Caerffili a Chyngor Cymuned Penyrheol, Trecenydd ac 
Energlyn fel ei gilydd hefyd y dylai ffin rhwng eu Cymunedau gael ei hadlinio i 
ddilyn Ffordd Nantgarw gan drosglwyddo Ystad Cwrt Rawlins cyfan o Gymuned 
Penyrheol, Trecenydd ac Energlyn i Gymuned Caerffili. Roeddem o’r farn fod y ffin 
awgrymedig yn dilyn nodwedd a ddiffinnir yn glir ar y tir a’i bod llawer yn well na’r 
ffin bresennol. Felly, yn ein hadroddiad Cynigion Drafft cynigiwyd newid i’r ffin 
rhwng Cymuned Caerffili a Chymuned Penyrheol, Trecenydd ac Energlyn. 

 
4.5 Awgrymodd Cyngor Tref Caerffili y dylid rhannu’r Ward bresennol Watford yn ddwy 

ward. Byddai un ohonynt yn cynnwys ardal Ystad Cwrt Rawlins a drosglwyddwyd 
i’w Cymuned o Benyrheol, Trecenydd ac Energlyn. Hefyd, dylid adlinio ffin Ward y 
Castell i sicrhau bod Ystad Cwrt Rawlins cyfan yn cael ei gynnwys yn yr un Ward. 
Awgrymodd y Cyngor mai’r enw ar y Ward newydd hon fyddai Ward Cwrt Rawlins. 
Roeddem o’r farn y byddai’r trefniadau awgrymedig hyn yn newid ôl-ddilynol 
angenrheidiol o ganlyniad i gynnwys Ystad Cwrt Rawlins cyfan yng Nghymuned 
Caerffili, a fyddai’n cynyddu nifer yr etholwyr yn sylweddol yn y Ward Watford 
bresennol. Felly, yn ein hadroddiad Cynigion Drafft, cynigwyd newid i’r trefniadau 
etholiadol ar gyfer Wardiau Watford a’r Castell yng Nghymuned Caerffili fel yr 
awgrymir gan Gyngor Tref Caerffili.    

 
Caerffili 
 
4.6 Awgrymodd Cyngor Tref Caerffili y dylid newid Wardiau presennol Parcyfelin a 

Thonyfelin er mwyn mynd i'r afael â chynnydd mewn etholwyr yn Ward bresennol 
Parcyfelin ac anomaledd yn y ffin rhwng Wardiau presennol Parcyfelin a Thonyfelin. 
Awgrymodd y Cyngor y dylid creu tair Ward newydd sef Parcyfelin, Pontypandy a 
Thonyfelin er mwyn mynd i’r afael â’r broblem hon. Fodd bynnag, gan nad oeddem 
wedi gwneud unrhyw gynigion ar gyfer newid Cymuned Caerffili a fyddai’n effeithio 
ar y trefniadau etholiadol ar gyfer wardiau Parcyfelin a Thonyfelin, nid oes modd i ni 
wneud cynigion ar gyfer newidiadau ôl-ddilynol i’r trefniadau etholiadol ar gyfer y 
Wardiau hynny. Felly, yn ein hadroddiad Cynigion Drafft ni chynigwyd newid i 
Wardiau Parcyfelin na Thonyfelin yng Nghymuned Caerffili. 

 
Caerffili a’r Fan 
 
4.7 Yn ystod yr arolwg, nodwyd gennym ei bod yn ymddangos bod anomaledd yn y ffin 

rhwng Cymunedau Caerffili a'r Fan, gan fod y ffin bresennol yn rhannu Canolfan 
Siopa Cwrt y Castell a'r adeiladau cyfagos. Roeddem o’r farn fod modd mynd i’r 
afael â’r anomaledd hwn drwy adlinio’r ffin bresennol rhwng Cymunedau Caerffili a’r 
Fan i gynnwys Canolfan Siopa Cwrt y Castell gyfan yng Nghymuned Caerffili. 
Sylwyd hefyd bod y ffin rhwng Wardiau Tonyfelin a Thywyn yng Nghymuned 
Caerffili yn rhannu adeiladau sy’n rhan o Ganolfan Siopa Cwrt y Castell. Roeddem 
o’r farn, oherwydd y newid arfaethedig i’r ffin rhwng Cymunedau Caerffili a’r Fan, y 
dylid adlinio’r ffin rhwng Wardiau Tonyfelin a Thwyn yng Nghymuned Caerffili i 
ddilyn Teras North View  a chynnwys Canolfan Siopa Cwrt Castell gyfan yn Ward 
Tonyfelin. Felly, yn ein hadroddiad cynigion drafft cynigwyd newid i’r ffin rhwng 
Cymuned Caerffili a Chymuned y Fan a newid ôl-ddilynol i’r ffin rhwng ffiniau 
Wardiau Tonyfelin a’r Twyn yng Nghymuned Caerffili.  

Llanbradach a Phwll-y-Pant a Phenyrheol, Trecenydd ac Energlyn 
 
4.8 Awgrymodd Cyngor Cymuned Llanbradach a Phwll-y-pant y dylid adlinio’r ffin 

rhwng eu Cymuned a Chymuned Penyrheol, Trecenydd ac Energlyn i drosglwyddo 
ardal Ystad Energlyn rhwng Heol Las a Heol Pwllypant o Gymuned Penyrheol, 
Trecenydd ac Energlyn i Gymuned Llanbradach a Phwll-y-pant. Gwnaeth y Cyngor 
awgrymiad amgen hefyd a fyddai’n ymestyn yr ardal i’w throsglwyddo tua’r de hyd 
at waelod Court Road.  Roedd y Cyngor o’r farn y byddai un o’r newidiadau 
awgrymedig yn mynd i’r afael ag anomaledd y ffin bresennol sy’n rhannu Ystad 
Energlyn. 

 
4.9 Cyflwynodd Cyngor Cymuned Penyrheol, Trecenydd ac Energlyn awgrymiad arall y 

dylid ymestyn ardal eu Cymuned tua’r gogledd i gynnwys rhan o Ystad Energlyn 
yng Nghymuned Llanbradach a Phwll-y-pant yng Nghymuned Penyrheol, 
Trecenydd ac Energlyn. Roedd y Cyngor o’r farn y byddai’r newid awgrymedig hwn 
yn mynd i’r afael ag anomaledd y ffin bresennol sy’n rhannu Ystad Energlyn.   

 
4.10 Nodwyd gennym fod adliniad awgrymedig Cyngor Cymuned Llanbradach a Phwll-y-

pant o’r ffin yn dilyn nodweddion a ddiffinnir yn glir ar y tir er bod problem fach 
ynghylch mynediad at rai eiddo yn eu gadael heb gyswllt ffordd uniongyrchol at yr 
ardal a fyddai’n cael ei throsglwyddo i Gymuned Llanbradach a Phwll-y-pant.  
Gwnaethom nodi hefyd nad yw’r adliniad awgrymedig i’r ffin yn datrys yr anomaledd 
bod Ystad Energlyn yn cael ei rannu rhwng Cymunedau Llanbradach a Phwll-y-
pant a Phenyrheol, Trecenydd ac Energlyn.   

 
4.11 Nodwyd gennym fod adliniad awgrymedig Cyngor Cymuned Penyrheol, Trecenydd 

ac Energlyn o’r ffin hefyd yn dilyn nodweddion a ddiffinnir yn glir ar y tir ac yn datrys 
yr anomaledd bod Ystad Energlyn yn cael ei rannu rhwng Cymunedau Penyrheol, 
Trecenydd ac Energlyn a Llanbradach a Phwll-y-pant. Gwnaethom nodi hefyd y 
byddai’n datrys rhaniad Ward Pwll-y-pant yng Nghymuned Llanbradach a Phwll-y-
pant gan reilffordd. Felly, yn ein hadroddiad Cynigion Drafft cynigwyd newid i’r ffin 
rhwng Cymuned Penyrheol, Trecenydd ac Energlyn a Chymuned Llanbradach a 
Phwll-y-pant fel yr awgrymwyd gan Gyngor Cymuned Penyrheol, Trecenydd ac 
Energlyn.    

 
Penyrheol, Trecenydd ac Energlyn 
 
4.12 Cynigodd Cyngor Cymuned Penyrheol, Trecenydd ac Energlyn y dylid adlinio’r ffin 

rhwng Wardiau Trecenydd ac Energlyn yn eu Cymuned i drosglwyddo Mill Close a 
Diamond Close o Ward Trecenydd i Ward Energlyn gan ei fod yn haws cael 
mynediad at yr orsaf bleidleisio yn Ward Energlyn o’r eiddo hynny. Roeddem o’r 
farn er budd llywodraeth leol effeithiol a chyfleus y dylid gwneud y newid i’r 
trefniadau etholiadol ar gyfer Cymuned Penyrheol, Trecenydd ac Energlyn yn ôl-
ddilynol i’r newidiadau a wneir i ffin y Gymuned. Felly, yn ein Cynigion Drafft, 

cynigwyd newid i’r ffin rhwng Wardiau Trecenydd ac Energlyn yng Nghymuned 
Penyrheol, Trecenydd ac Energlyn er mwyn trosglwyddo Mill Close a Diamond 
Close i Ward Energlyn. 

 
 
 
Llanbradach a Phwll-y-pant a Thref Caerffili  
 
4.13 Awgrymodd Cyngor Cymuned Pwll-y-pant y dylid trosglwyddo dau eiddo yn Heol y 

Gedr ger Corbett’s Lane yng Nghymuned Caerffili i Gymuned Llanbradach a Phwll-
y-pant. Roeddem o’r farn bod yr eiddo dan sylw yn barhad i eiddo cyfagos tebyg 
yng Nghymuned Llanbradach a Phwll-y-pant. Roedd ffordd yr A468 hefyd yn torri 
eu cysylltiad â Chymuned Caerffili ac nid oedd ganddynt unrhyw fynediad drwy 
Gymuned Caerffili. Felly, yn ein hadroddiad Cynigion Drafft cynigwyd newid i’r ffin 
rhwng Cymunedau Caerffili a Llanbradach a Phwll-y-pant i drosglwyddo dau eiddo 
ar Heol y Gedr ger Corbett’s Lane o Gymuned Caerffili i Gymuned Llanbradach a 
Phwll-y-pant. 

 
Llanbradach a Phwll-y-pant a Maesycwmer 
 
4.14 Awgrymodd Cyngor Cymuned Llanbradach a Phwll-y-[ant y dylid adlino’r ffin rhwng 

Cymunedau Llanbradach a Phwll-y-Pant a Maesycwmer i ddilyn ffordd osgoi 
Llanbradach. Roeddem o’r farn bod yr ardal dan sylw yng Nghymuned 
Maesycwmer wedi’i gwahanu o weddill y Gymuned gan ffordd osgoi Llanbradach a 
bod y ffordd osgoi’n creu ffin wedi’i diffinio’n glir ar y tir. Felly, yn ein hadroddiad 
Cynigion Drafft rydym yn cynnig newid i’r ffin rhwng Cymunedau Llanbradach a 
Phwll-y-Pant a Maesycwmer i drosglwyddo’r tir ger ffordd osgoi Llanbradach o 
Gymuned Maesycwmer i Gymuned Llanbradach a Phwll-y-Pant fel yr awgrymir gan 
Gyngor Cymuned Llanbradach a Phwll-y-Pant.  

 
Llanbradach a Phwll-y-pant a Bedwas, Trethomas a Machen 
 
4.15 Awgrymodd Cyngor Cymuned Llanbradach a Phwll-y-pant y dylid adlinio’r ffin 

rhwng Cymunedau Llanbradach a Phwll-y-pant a Bedwas, Trethomas a Machen i 
ddilyn ffordd osgoi Llanbradach. Roeddem o’r farn fod yr ardal dan sylw yng 
Nghymuned Bedwas, Trethomas a Machen wedi’i gwahanu o weddill y Gymuned 
gan ffordd osgoi Llanbradach a bod y ffordd osgoi yn creu ffin wedi’i diffinio’n glir ar 
y tir. Felly, yn ein hadroddiad Cynigion Drafft cynigwyd newid i’r ffin rhwng 
Cymunedau Llanbradach a Phwll-y-pant a Bedwas, Trethomas a Machen i 
drosglwyddo’r tir ger ffordd osgoi Llanbradach o Gymuned Bedwas, Trethomas a 
Machen i Gymuned Llanbradach a Phwll-y-pant fel yr awgrymwyd gan Gyngor 
Cymuned Llanbradach a Phwll-y-pant.   

 
Pen-maen, Y Coed-duon a Phontllanfraith 
 
4.16 Awgrymodd un o breswylwyr Oakdale y dylid trosglwyddo anheddiad Woodfieldside 

i Gymuned y Coed-duon o Gymuned Pen-maen. Derbyniwyd ohebiaeth gennym 
hefyd gan Gyngor Bwrdeistref Sirol Caerffili a Chyngor Tref y Coed-duon a nododd 

fel ei gilydd fod afon Sirhywi yn ffurfio hen ffin naturiol rhwng y ddwy Gymuned. 
Roedd Cyngor Bwrdeistref Sirol Caerffili hefyd o’r farn bod gan y Coed-duon eisoes 
nifer gymharol fawr o etholwyr ac na fyddent yn elwa o ragor o etholwyr yn sgil 
newid o’r fath. Roeddent o’r farn, pe bai’r newid yn cael ei gyflwyno, gallai 
cynrychiolwyr etholedig Cymuned y Coed-duon gael eu gorlwytho. Ystyriasom fod 
rhyw fath o werth i’r cynnig awgrymedig gan fod anheddiad Woodfieldside wedi’i 
wahanu o Gymuned Penmawn gan Ffordd Menter Sirhywi a bod cyswllt ffordd 
rhwng Woodfieldside a Chymuned y Coed-duon. Roeddem hefyd o’r farn y gellid 
gwella’r ffin awgrymedig rhyw ychydig drwy ei hymestyn ar hyd y ffordd tua’r de er 
mwyn trosglwyddo ardal fechan yng Nghymuned Pontllanfraith i Gymuned y Coed-
duon. Roeddem hefyd o’r farn na fyddai’r newid awgrymedig yn arwain at unrhyw 
gynnydd sylweddol yng nghyfirfoldebau Cynghorwyr Cymuned y Coed-duon. Felly, 
yn ein hadroddiad Cynigion Drafft cynigwyd y dylid adlinio’r ffin rhwng Cymunedau 
Pen-maen a’r Coed-duon a Phontllanffraith a’r Coed-duon ac y dylid trosglwyddo’r 
ardal honno o Gymuned Pen-maen i Ward De y Coed-duon.    

 
Pengam a Maesycwmer 
 
4.17 Yn ystod yr arolwg sylwyd gennym fod y ffin rhwng Cymunedau Pengam a 

Maesycwmer wedi’i gam-alinio yn Nol Maes ar Summerfield Hall Lane. Roedd y ffin 
bresennol yn rhannu’r tir o amgylch Dol Maes yn hytrach na dilyn yr ymyl. Nid oes 
gan Gyngor Cymuned Maesycwmer unrhyw wrthwynebiad i’r addasiad mân hwn i’r 
ffin. Felly, yn ein hadroddiad Cynigion Drafft cynigwyd adlinio’r ffin rhwng 
Cymunedau Pengam a Maesycwmer i ddilyn ymyl y tir o amgylch Dol Maes.    

 
Pontllanfraith a Maesycwmer 
 
4.18 Yn ystod yr arolwg, nodwyd gennym fod y ffin rhwng Cymunedau Maesycwmer a 

Phontllanfraith wedi mynd yn anniffiniedig oherwydd datblygiadau ond gellir ei 
hadlinio i ddilyn llinell ffyrdd cyfagos a ddiffinnir yn glir. Nodwyd gennym nad oedd 
gan Gyngor Cymuned Maesycwmer unrhyw wrthwynebiad i adlinio rhan ogleddol y 
ffin awgrymedig ond roedd yn gwrthwynebu trosglwyddo pum eiddo i'r de o'r ffordd 
A472. Roedd y Cyngor o'r farn fod preswylwyr yr eiddo hyn yn uniaethu'n gryf â 
Maesycwmer. Roedd yn ymddangos i ni fod y pum eiddo i'r de o'r ffordd A472 
ychydig ar wahân i ardal adeiledig Maesycwmer ac nad oedd llawer o le i ddatblygu 
yn y cyffiniau yn y dyfodol. Nodwyd fod yr ardal y mae'r pum eiddo ynddi yn 
gyfagos i ardal y Bryn o Gymuned Pontllanfraith ac mae pompren ar draws y ffordd 
A472, sy'n cysylltu'r ddwy ardal. Felly, yn ein hadroddiad Cynigion Drafft cynigwyd 
bod y ffin rhwng Cymunedau Pontllanfraith a Maesycwmer yn cael ei hadlinio i 
ddilyn y ffordd A472 a ffyrdd cyfagos. 

 
Pengam a Chefn Fforest 
 
4.19 Yn ystod yr arolwg, nodwyd gennym fod anomaledd yn y ffin rhwng Cymuned 

Pengam a Chymuned Cefn Fforest yn Borfa Place lle'r oedd yn rhannu rhes o 10 
eiddo, gan adael y ddau eiddo ar y pen yng Nghymuned Pengam. Ni wnaeth 
Cyngor Bwrdeistref Sirol Caerffili gynnig unrhyw wrthwynebiad i'r mân newid hwn 
yn y ffin bresennol. Felly yn ein hadroddiad Cynigion Drafft cynigwyd bod y ffin 

rhwng Cymuned Pengam a Chymuned Cefn Fforest yn cael ei hadlinio er mwyn 
trosglwyddo’r eiddo ar y pen ym Morfa Place o Gymuned Pengam i Gymuned Cefn 
Fforest. 

 
4.20 Gwnaethom nodi hefyd fod anomaledd yn y ffin rhwng Cymuned Pengam a 

Chymuned Cefn Fforest gan ei bod yn rhannu ardal adeiledig, a oedd yn 
ymddangos fel ardal barhaus, rhwng dwy Gymuned. Roedd yn ymddangos i ni fod 
nifer sylweddol o eiddo yng Nghymuned Pengam yn rhan o ddatblygiad cyfagos 
mwy yng Nghymuned Cefn Fforest a oedd wedi ymestyn ar draws y ffin gymunedol. 
Dywedodd Cyngor Bwrdeistref Sirol Caerffili fod yr aelodau lleol yn cefnogi'r newid 
hwn i'r ffin ond tynnodd sylw at y ffaith fod wardiau presennol Cefn Fforest a 
Phengam yn cael eu plismona gan ranbarthau gwahanol o'r heddlu, a allai arwain 
at lefelau gwahanol o wasanaeth yn cael eu darparu i'r ardal. Nid oeddem yn 
ystyried bod posibilrwydd o'r fath yn ddigon o reswm dros beidio â mynd i'r afael â'r 
hyn sy'n ymddangos yn anomaledd clir yn y ffin gymunedol. Felly, yn ein 
hadroddiad Cynigion Drafft cynigiwyd adlinio’r ffin rhwng Cymunedau Pengam a 
Chefn Fforest er mwyn trosglwyddo eiddo yng Nghymuned Pengam i Gymuned 
Cefn Fforest. 

 
Rhisga 
 
4.21 Yn ystod yr arolwg, nodwyd gennym fod gan Gymuned Rhisga, sydd heb ei 

rhannu'n wardiau, hanes hir o gael ei rhannu'n ddwy adran etholiadol llywodraeth 
leol, sef Dwyrain Rhisga a Gorllewin Rhisga. Roedd hyn yn ymddangos fel ffin 
anfoddhaol ac artiffisial i ni gan nad oes gan Gymuned Rhisga gyngor cymuned a 
chan nad yw wedi’i rhannu’n wardiau. Roeddem yn ystyried y byddai’n ddymunol 
creu dwy gymuned newydd o Gymuned bresennol Rhisga sef Cymuned Dwyrain 
Rhisga a Chymuned Gorllewin Rhisga. Rydym yn nodi nad oedd gan Gyngor 
Bwrdeistref Sirol Caerffili unrhyw wrthwynebiad i'r awgrym hwn. Rydym o'r farn y 
byddai’r ffin bresennol rhwng y ddwy adran etholiadol yn ffin gymunedol briodol ac 
eithrio dau fân newid. Felly, yn ein hadroddiad Cynigion Drafft cynigiwyd bod 
Cymuned bresennol Rhisga yn cael ei diddymu ac y dylid creu dwy gymuned 
newydd sef Dwyrain Rhisga a Gorllewin Rhisga. 

 
Tref Caerffili 
 
4.22 Awgrymodd Cyngor Tref Caerffili y dylid newid y trefniadau wardio ar gyfer ardal 

Wardiau presennol Parcyfelin a Thonyfelin yn eu Cymuned er mwyn mynd i'r afael 
â chynnydd mewn etholwyr yn Ward bresennol Parcyfelin ac anomaledd yn y ffin 
rhwng Wardiau presennol Parcyfelin a Thonyfelin. Awgrymodd y Cyngor y dylid 
creu tair Ward newydd a'u henwi yn Barcyfelin, Pontypandy a Thonyfelin. Er yr 
oedd yn ymddangos i ni fod teilyngdod i adolygu trefniadau etholiadol y gymuned, 
nid ydym yn gallu gwneud hynny fel rhan o'r arolwg hwn gan ein bod ond yn gallu 
gwneud cynigion ar gyfer trefniadau etholiadol cymuned sy'n ôl-ddilynol ar newid i'r 
ffin gymunedol. Ni dderbyniwyd unrhyw awgrymiadau am newid i ffin Cymuned 
Caerffili a oedd yn effeithio ar y trefniadau etholiadol ar gyfer wardiau Parcyfelin a 
Thonyfelin. Felly, yn ein hadroddiad Cynigion Drafft ni chynigwyd unrhyw 
newidiadau i drefniadau etholiadol Cymuned  Caerffili o ran wardiau Parcyfelin a 
Thonyfelin.  

Pen-maen a Chrymlyn 
 
4.23 Awgrymodd un o breswylwyr Oakdale y dylid trosglwyddo rhan o anheddiad 

Croespenmaen sydd yng Nghymuned Crymlyn ar hyn o bryd i Gymuned Pen-
maen. Roeddem o’r farn fod gan y cynnig hwn peth teilyngdod gan fod y ffin 
bresennol rhwng Cymunedau Pen-maen a Chrymlyn yn rhannu anheddiad 
Croespenmaen. Fodd bynnag, yn dilyn ymweliad safle â'r ardal, nodwyd bod y ffin 
a awgrymwyd gan y preswylydd heb ei diffinio mewn amryw fan ac yn ein barn ni 
nid oedd yn ffurfio ffin foddhaol. Nid oeddem yn gallu penderfynu lle gellir creu ffin 
foddhaol i gynnwys Croespenmaen yn gyfan gwbl naill ai ym Mhenmaen neu yng 
Nghrymlyn. Nodwyd bod Cyngor Bwrdeistref Sirol Caerffili yn gwrthwynebu 
adliniad arfaethedig i'r ffin er mwyn trosglwyddo Croespenmaen i gyd i Gymuned 
Pen-maen. Awgrymodd y Cyngor adliniad llai i'r ffin i'r gogledd-orllewin o 
Groespenmaen. Ni allwn argymell adlinio'r ffin rhwng Cymunedau Pen-maen a 
Chrymlyn er mwyn trosglwyddo Croespenmaen i gyd i Benmaen, gan nad oeddem 
yn gallu penderfynu a fyddai'r newid yn ddymunol er budd llywodraeth leol 
effeithiol a chyfleus o ran cymuned fuddiant, cyflenwi gwasanaethau a defnydd o 
gyfleusterau ac ati. Felly, yn ein hadroddiad Cynigion Drafft ni chynigwyd unrhyw 
newid i’r ffin rhwng Cymunedau Pen-maen a Chrymlyn. 

 
Pen-maen ac Argoed 
 
4.24 Awgrymodd preswylydd o Oakdale y dylid trosglwyddo anheddiad Manmoel o 

Gymuned Argoed i Gymuned Pen-maen. Roeddem o’r farn fod rhywfaint o rinwedd 
i'r cynnig hwn gan y rhennir Cymuned Argoed gan Afon Sirhywi ac ymddengys na 
all preswylwyr Manmoel deithio'n hawdd yn uniongyrchol i ran orllewinol y 
Gymuned a bod cyswllt ffordd lled gyfleus rhwng Manmoel a Phen-maen. 
Gwnaethom nodi bod Cyngor Cymuned Argoed a chynghorydd cymuned lleol yn 
gwrthwynebu'r newid awgrymedig ac yn enwedig eu pryderon ynghylch ariannu 
Blaenau'r Cymoedd ar gyfer Cymuned Argoed ac amryw brosiectau cymunedol yn 
cynnwys Manmoel yr ymgymerwyd â hwy yng Nghymuned Argoed. Gwnaethom 
nodi hefyd nad oedd Cyngor Bwrdeistref Sirol Caerffili yn cefnogi'r newid 
awgrymedig. O'r wybodaeth a ddarparwyd i ni ar hyn o bryd, nid oedd modd i ni 
argymell y newid awgrymedig gan nad oeddem wedi ein bodloni y byddai'r newid 
yn ddymunol er budd llywodraeth leol effeithiol a chyfleus o ran cymuned fuddiant, 
cyflenwi gwasanaethau a defnydd o gyfleusterau. Felly, yn ein hadroddiad Cynigion 
Drafft ni chynigwyd unrhyw newid i’r ffin rhwng Cymunedau Pen-maen ac Argoed.  

 
Gelligaer 
 
4.25 Awgrymodd Cyngor Cymuned Gelligaer y dylid adlinio'r ffin rhwng wardiau Cefn 

Hengoed a Thiryberth yng Nghymuned Gelligaer i drosglwyddo ardal Fferm Glan-
Rhymney o Gefn Hengoed i Diryberth. Tynnodd y Cyngor sylw at y ffaith nad oedd 
gan yr ardal, sy'n cynnwys datblygiad tai, unrhyw gyswllt ffordd uniongyrchol â 
Ward Cefn Hengoed. Roedd o’r farn efallai bod rhinwedd i'r awgrym o ran y 
rheswm a roddwyd gan y Cyngor, ond ni allwn gynnig y newid hwn, gan nad oes 
unrhyw newid wedi bod i ffin gymunedol Gelligaer, a fyddai'n cyfiawnhau newid ôl-

ddilynol i drefniadau etholiadol y Gymuned. Felly, yn ein hadroddiad Cynigion Drafft 
ni chynigwn unrhyw newid y ffin rhwng wardiau Cefn Hengoed a Thiryberth yn 
Nghymuned Gelligaer. 

 
4.26 Ni wnaethom unrhyw gynigion ar gyfer newid gweddill yr ardaloedd cymunedol ym 

Mwrdeistref Sirol Caerffili. 
 
 
5. CYNRYCHIOLAETHAU A DDERBYNIWYD MEWN YMATEB I’R 

CYNIGION DRAFFT 
 
5.1 Mewn ymateb i’n hadroddiad Cynigion Drafft cawsom gynrychiolaethau gan Gyngor  

Bwrdeistref Sirol Caerffili, Cynghorau Cymuned Aber, y Coed-duon, Caerffili, 
Gelligaer a Llanbradach a Phwlll-y-pant, Cynghorydd Woodyatt a 1 o breswylwyr 
Oakdale. Ceir crynodeb o’r cynrychiolaethau hyn yn Atodiad 2. 

 
 
6. ASESIAD 
 
Tref Caerffili a Phenyrheol, Trecenydd ac Energlyn 
 
6.1 Yn ein hadroddiad Cynigion Drafft, fe wnaethom gynnig adlinio’r ffin rhwng 

Cymunedau Caerffili a Phenyrheol, Trecenydd ac Energlyn er mwyn trosglwyddo 
Ystad Sunningdale cyfan o Gymuned Caerffili i Gymuned Penyrheol, Trecenydd ac 
Energlyn. Nodwyd gennym fod Cyngor Tref Caerffili’n cefnogi’r newid hwn i ffin eu 
Cymuned ac nad oedd gan Gyngor Cymuned Penyrheol, Trecenydd ac Energlyn 
arsylwadau pellach i’w gwneud ynghylch y newid arfaethedig. Gan ystyried y 
gefnogaeth i’n Cynigion Drafft ar gyfer yr ardal hon rydym o’r farn fod y newid a 
gynigwyd er budd llywodraeth leol effeithiol a chyfleus. Felly rydym yn cynnig y 
newid i’r ffin rhwng Cymunedau Caerffili a Phenyrheol, Trecenydd ac Energlyn fel y 
dangosir yn Atodiad 3.   

 
6.2 Yn ein hadroddiad Cynigion Drafft, fe wnaethom gynnig adlinio’r ffin rhwng 

Cymunedau Caerffili a Phenyrheol, Trecenydd ac Energlyn er mwyn trosglwyddo 
Ystad Cwrt Rawlins cyfan o Gymuned Penyrheol, Trecenydd ac Energlyn i 
Gymuned Caerffili. Gwnaethom nodi bod Cyngor Tref Caerffili’n cefnogi’r newid 
hwn i ffin eu Cymuned ac nad oedd gan Gyngor Cymuned Penyrheol, Trecenydd 
ac Energlyn arsylwadau pellach i’w gwneud i’r newid arfaethedig. Gan ystyried y 
gefnogaeth i’n Cynigion Drafft ar gyfer yr ardal hon rydym o’r farn fod y newid a 
gynigwyd er budd llywodraeth leol effeithiol a chyfleus. Felly, rydym yn cynnig y 
newid i’r ffin rhwng Cymunedau Caerffili a Phenyrheol, Trecenydd ac Energlyn fel 
y dangosir yn Atodiad 4. 

 
Caerffili 
 
6.3  Yn ein hadroddiad Cynigion Drafft, fe wnaethom gynnig i greu Ward Cwrt Rawlins 

newydd yng Nghymuned Caerffili, gan gynnwys yr ardal o Ystad Cwrt Rawlins a 

drosglwyddwyd o Gymuned Penyrheol, Trecenydd ac Energlyn ynghyd â rhan o 
Wardiau presennol Watford a Chastell yng Nghymuned Caerffili. Gwnaethom nodi 
bod Cyngor Tref Caerffili yn cefnogi’r newid hwn i’r trefniadau etholiadol yn eu 
Cymuned. Gan ystyried y gefnogaeth i’n Cynigion Drafft ar gyfer yr ardal hon rydym 
o’r farn fod y newid a gynigwyd er budd llywodraeth leol effeithiol a chyfleus. Felly 
rydym yn cynnig newid i Wardiau Cymuned Caerffili fel y dangosir yn Atodiad 5. 

 
6.4 Yn ein hadroddiad Cynigion Drafft, fe wnaethom ystyried yr awgrym gan Gyngor 

Tref Caerffili y dylid creu tair Ward Cymunedol newydd sef Parcyfelin, Pontypandy 
a Thonyfelin o ardal Wardiau presennol Parcyfelin a Thonyfelin yng Ngymuned 
Caerffili. Fel y nodwyd yn 4.6 uchod nid oedd modd i ni wneud unrhyw gynigion ar 
gyfer newidiadau i ffiniau’r Wardiau hyn gan na fu unrhyw newid i ffin Cymuned 
Caerffili a fyddai’n gwarantu newid ôl-ddilynol o’r fath i’r trefniadau etholiadol ac, fel 
y cynigwyd yn ein Hadroddiad Cynigion Drafft, byddem yn argymell bod Cyngor Sir 
Caerffili yn ystyried cynnal arolwg o’r trefniadau etholiadol cymunedol ar gyfer 
Cyngor Cymuned Caerffili o dan Adran 57(4) y Ddeddf.   

 
Caerffili a’r Fan 
 
6.5 Yn ein hadroddiad Cynigion Drafft, fe wnaethom gynnig adlinio’r ffin rhwng 

Cymunedau Caerffili a’r Fan er mwyn cynnwys canolfan siopa Cwrt y Castell i gyd 
yng Nghymuned Caerffili a bod y ffin rhwng Wardiau Tonyfelin a Thwyn yng 
Nghymuned Caerffili yn cael ei hadlinio i ddilyn North View Terrace er mwyn 
cynnwys canolfan siopa Cwrt y Castell i gyd yng Nghymuned Tonyfelin yng 
Nghymuned Caerffili. Gan na chawsom unrhyw gynrychiolaethau pellach ynghylch 
y cynnig hwn rydym o’r farn o hyd y byddai’r newid a gynigwyd er budd llywodraeth 
leol effeithiol a chyfleus. Felly rydym yn cynnig newid i’r ffin rhwng Cymunedau 
Caerffili a’r Fan a Wardiau Tonyfelin a Thywyn yng Nghymuned Caerffili fel y 
dangosir yn Atodiad 6.  

 
Llanbradach a Phwll-y-pant a Penyrheol, Trecenydd ac Energlyn 
 
6.6 Yn ein hadroddiad Cynigion Drafft, fe wnaethom gynnig adlinio’r ffin rhwng 

Cymuned Penyrheol, Trecenydd ac Energlyn a Chymuned Llanbradach a Phwll-
y-pant er mwyn cynnwys Ystad Energlyn cyfan  a’r ardal gyfagos i’r gogledd yng 
Nghymuned Penyrheol, Trecenydd ac Energlyn. Nodwyd gennym wrthwynebiad 
Cyngor Cymuned Llanbradach a Phwll-y-pant i’n cynnig a’u pwynt bod gan 
Fairways a Choed Leddyn gysylltiadau cryf â Phwll-y-pant, fodd bynnag rydym o’r 
farn fod y rheilffordd yn ffurfio rhwystr sylweddol rhwng yr eiddo hyn a gweddill 
Ward Pwll-y-pant tra bo adliniad arfaethedig y Comisiwn wedi’i ddiffinio’n glir ac 
yn datrys yr anomaledd bod y rheilffordd yn rhannu rhan de ddwyreiniol Ward 
Pwll-y-pant. Nid ydym o’r farn fod awgrym amgen Cyngor Cymuned Llanbradach 
a Phwll-y-pant ar gyfer adlinio’r ffin yn datrys yr anomaledd bod Ystad Energlyn 
wedi’i rannu rhwng dwy gymuned tra bo adliniad arfaethedig y Comisiwn yn mynd 
i’r afael â’r anomaledd hwnnw’n llawn. Rydym o’r farn o hyd fod y newid a 
gynigwyd er budd llywodraeth leol effeithiol a chyfleus ac felly rydym yn cynnig 
newid i’r ffin rhwng Cymunedau Llanbradach a Phwll-y-pant a Phenyrheol, 
Trecenydd ac Energlyn fel y dangosir yn Atodiad 7.   

Penyrheol Trecenydd and Energlyn 
 
6.7 Yn ein hadroddiad Cynigion Drafft, fe wnaethom gynnig adlinio’r ffin rhwng Wardiau 

Trecenydd ac Energlyn yng Nghymuned Penyrheol, Trecenydd ac Energlyn er 
mwyn trosglwyddo Mill Close a Diamond Close o Ward Trecenydd i Ward Energlyn. 
Gwnaethpwyd y cynnig i adlunio’r ffin rhwng y Wardiau Cymunedol hyn yn ôl-
ddilynol o adlinio a wnaethpwyd i ffin Cymuned Penyrheol, Trecenydd ac Energlyn. 
Ni chawsom sylwadau pellach ar y newid arfaethedig hwn. Felly, rydym yn cynnig 
adlinio’r ffin rhwng Wardiau Trecenydd ac Energlyn yng Nghymuned Penyrheol, 
Trecenydd ac Energlyn fel y dangosir yn Atodiad 8.   

 
Llanbradach a Phwll-y-pant a Chaerffili 
 
6.8 Yn ein hadroddiad fe wnaethom gynnig adlinio’r ffin rhwng Cymuned Llanbradach a 

Phwll-y-pant a Chymuned Caerffili er mwyn trosglwyddo dau eiddo ar Heol y Gedr 
ger Corbett’s Lane o Gymuned Caerffili i Gymuned Llanbradach a Phwll-y-pant. 
Gan na chawsom unrhyw gynrychiolaethau pellach ynghylch y cynnig hwn rydym 
o’r farn o hyd fod y newid a gynigwyd er budd llywodraeth leol effeithiol a chyfleus. 
Felly rydym yn cynnig newydd i’r ffin rhwng Cymunedau Caerffili a Llanbradach a 
Phwll-y-pant fel y dangosir yn Atodiad 9. 

 
Llanbradach a Phwll-y-pant a Maesycwmer 
 
6.9 Yn ein hadroddiad Cynigion Drafft  fe wnaethom gynnig adlinio’r ffin rhwng 

Cymunedau Llanbradach a Phwll-y-pant a Maesycwmer er mwyn dilyn ffordd osgoi 
Llanbradach. Gwnaethom nodi y gynrychiolaeth a gafwyd gan y Cynghorydd R 
Woodyatt yn gwrthwynebu’r adliniad i’r ffin bresennol ar y sail mai afon Rhymni 
oedd y ffin hanesyddol rhwng y ddwy Gymuned. Gan na chawsom unrhyw 
gynrychiolaethau’n cefnogi’r cynnig a chan ystyried y ffaith nad oedd unrhyw 
etholwyr yn rhan o’r cynnig nid ydym yn fodlon bod y newid arfaethedig er budd 
llywodraeth leol effeithiol a chyfleus ac nid ydym yn gweld bod unrhyw reswm dros 
adlinio’r ffin bresennol sy’n dilyn afon Rhymni yn hanesyddol. Felly, nid ydym yn 
gwneud cynnig i newid y ffin rhwng Cymunedau Llanbradach a Phwll-y-pant a 
Maesycwmer. 

 
Llanbradach a Phwll-y-pant a Bedwas, Trethomas a Machen 
 
6.10 Yn ein hadroddiad Cynigion Drafft fe wnaethom gynnig adlinio’r ffin rhwng 

Cymunedau Llanbradach a Phwll-y-pant a Bedwas, Trethomas a Machen er mwyn 
dilyn ffordd osgoi Llanbradach. Ni chawsom unrhyw sylwadau pellach ynghylch y 
cynnig hwn, nodwyd gennym fod y ffin bresennol hefyd yn dilyn llinell hanesyddol 
afon Rhymni fel y nodwyd gan y Cynghorydd Woodyatt ynghylch Llanbradach a 
Phwll-y-pant a Maesycwmer yn 6.9 uchod. Gan na chawsom unrhyw 
gynrychiolaethau’n cefnogi’r cynnig hwn a chan ystyried nad oedd unrhyw etholwyr 
yn rhan o’r cynnig nid ydym yn fodlon bod y newid arfaethedig er budd llywodraeth 
leol effeithiol a chyfleus ac nid ydym yn gweld rheswm dros adlinio’r ffin bresennol 
sy’n dilyn Afon Rhymni yn hanesyddol. Felly, nid ydym yn gwneud cynnig i newid y 

ffin rhwng Cymunedau Llanbradach a Phwll-y-pant a Bedwas, Trethomas a 
Machen. 

 
Pen-maen, Coed-duon a Phontllanfraith 
 
6.11 Yn ein hadroddiad Cynigion Drafft fe wnaethom gynnig adlinio’r ffin rhwng 

Cymunedau Pen-maen, y Coed-duon a Phontllanfraith er mwyn trosglwyddo 
anheddiad Woodfieldside o Gymuned Pen-maen, ynghyd ag ardal fechan gyfagos 
i’r de o Gymuned Pontllanfraith, i Gymuned y Coed-duon. Cawsom 
gynrychiolaethau o Gyngor Bwrdeistref Sirol Caerffili a Chyngor Tref y Coed-duon 
yn gwrthwynebu ein hadliniad arfaethedig i’r ffin rhwng y Cymunedau hyn. Nodwyd 
pwyntiau gennym a gododd yn y cynrychiolaethau hyn bod Afon Sirhywi yn ffurfio’r 
ffin a dderbynnir yn hanesyddol ac yn gymdeithasol rhwng Cymunedau’r Coed-
duon a Phen-maen ac y byddai’r etholwyr ychwanegol a drosglwyddir i’r Coed-duon 
yn cael effaith niweidiol ar allu cynghorwyr lleol i gynrychioli’r Gymuned yn llawn. 
Rydym hefyd wedi nodi’r  gosodiad bod y cyswllt ffordd rhwng Woodfieldside a 
Phen-maen yn well na’r rheiny rhwng Woodfieldside a’r Coed-duon. Cawsom 
gynrychiolaeth hefyd gan un o breswylwyr Oakdale a oedd yn nodi y byddai’n 
cefnogi adlinIo’r ffin rhwng Cymunedau Pen-maen a’r Coed-duon pe bai 
newidiadau awgrymedig i ffiniau a fyddai’n trosglwyddo ardaloedd Cymunedau 
Argoed a Chrymlyn i Gymuned Pen-maen yn cael eu gwireddu, fel arall roedd yn 
ystyried y byddai ardal Cymuned Pen-maen yn cael ei lleihau ormod o ganlyniad i 
golli Woodfieldside. 

 
6.12 Rydym wedi ystyried y newidiadau awgrymedig i’r ffiniau rhwng Cymunedau 

Argoed, Crymlyn a Phen-maen ym mharagraffau 6.19 a 6.20 isod ac wedi 
penderfynu na ddylid newid y ffiniau presennol. Felly, mae’n rhain i ni ddod i’r 
casgliad, gan nad oes unrhyw ardal ychwanegol i Gymuned Pen-maen, na fydd 
preswylydd Oakdale, fel y nodwyd yn ei gynrychiolaeth, bellach yn cefnogi’r 
trosglwyddiad arfaethedig anheddiad Woodfieldside o Gymuned Pen-maen i 
Gymuned y Coed-duon yn bennaf oherwydd bod Woodfieldside wedi’i rannu gan 
Gymuned Pen-maen gan Ffordd Menter Sirhywi. Fodd bynnag, rydym yn nodi 
pwynt Cyngor Bwrdeistref Sirol Caerffili bod cyswllt ffordd rhwng Woodfieldside a 
Phen-maen ac yn ystyried bod y cyswllt ffordd yn ddigonol ar gyfer cyfathrebu 
boddhaol rhwng y ddwy ardal. Gan ystyried y ffactorau a nodir uchod nid ydym 
wedi argyhoeddi y byddai’r newid arfaethedig er budd llywodraeth leol effeithiol a 
chyfleus ac felly nid ydym yn gwneud cynnig i newid y ffin rhwng Cymunedau Pen-
maen, y Coed-duon a Phontllanfraith. 

 
Pengam a Maesycwmer 
 
6.13 Yn ein hadroddiad Cynigion Drafft fe wnaethom gynnig adlinio’r ffin rhwng 

Cymunedau Pengam a Maesycwmer er mwyn cywiro anomaledd bach yn ardal Dol 
Maes ar Summerfield Hall Lane.  Gan na chawsom gynrychiolaethau pellach 
ynghylch y cynnig hwn rydym o’r farn o hyd fod y newid a gynigwyd er budd 
llywodraeth leol effeithiol a chyfleus. Felly, rydym yn cynnig newid i’r ffin rhwng 
Cymunedau Pengam a Maesycwmer fel y dangosir yn Atodiad 10. 

Pontllanfraith a Maesycwmer 
 
6.14 Yn ein hadroddiad Cynigion Drafft fe wnaethom gynnig adlinio’r ffin rhwng 

Cymunedau Maesycwmer a Phontllanfraith er mwyn dilyn y ffordd gyswllt rhwng 
ffordd yr A472 a ffordd yr A4049 gan drosglwyddo pum eiddo yn Meadowgate o 
Gymuned Maesycwmer i Gymuned Pontllanfraith. Cawsom gynrychiolaeth gan 
Gyngor Bwrdeistref Sirol Caerffili a oedd o’r farn y dylid eithrio trosglwyddo’r pum 
eiddo yn Meadowgate o Faesycwmer i Bontllanfraith o’r adliniad arfaethedig i’r ffin. 
Gwnaethom nodi barn y Cyngor sef yr ystyrir y preswylwyr fel rhan o Gymuned 
Maesycwmer ac y dylid cadw at y sefyllfa bresennol gan nad yw’r preswylwyr yn 
gofyn am newid. Felly, ysgrifenasom at bob un o’r pum preswylydd yn ceisio eu 
barn ar yr adliniad arfaethedig i’r ffin a chawsom ymateb gan Mr M Price o 
Gymdeithas Preswylwyr Meadowgate. Roedd Mr Price o’r farn y byddai’n gwneud 
synnwyr perffaith i’r tai gael eu trosglwyddo i Gymuned Pontllanfraith ac 
ymddengys bod preswylwyr eraill Meadowgate yn cytuno â’r farn hon. Ar ôl derbyn 
y gefnogaeth hon i’n cynnig gan un o breswylwyr Meadowgate rydym o’r farn o hyd 
fod y newid a gynigwyd er budd llywodraeth leol effeithiol a chyfleus. Felly, rydym 
yn cynnig newid i’r ffin rhwng Cymunedau Pontllanfraith a Maesycwmer fel y 
dangosir yn Atodiad 11. 

 
6.15 Cawsom gynrychiolaeth hefyd gan y Cynghorydd R Woodyatt a oedd o’r farn y 

dylid adlinio’r ffin rhwng Cymunedau Maesycwmer a Phontllanfraith er mwyn dilyn y 
ffordd rhwng y Crown a Gellihaf fel y dangosir yn Atodiad 12. Byddai hyn yn golygu 
trosglwyddo Ystad Ddiwydiannol Hawtin o Gymuned Maesycwmer i Gymuned 
Pontllanfraith. Er ein bod yn nodi barn y Cynghorydd Woodyatt mai dyma’r lle yr 
ystyrir yn lleol yn ffin rhwng y ddwy gymuned, ni allwn weld llawer o fudd yn 
nhermau llywodraeth leol effeithiol a chyfleus wrth gynnig newid o’r fath gan nad 
oes unrhyw etholwyr yn rhan o’r cynnig. Felly, nid ydym yn cynnig adlinio’r ffin 
rhwng Cymunedau Maesycwmer a Phontllanfraith fel yr awgrymir gan y 
Cynghorydd Woodyatt. 

 
Pengam a Chefn Fforest 
 
6.16 Yn ein hadroddiad Cynigion Drafft fe wnaethom gynnig adlinio’r ffin rhwng 

Cymunedau Pengam a Chefn Fforest er mwyn trosglwyddo nifer o eiddo o 
Gymuned Pengam i Gymuned Cefn Fforest. Roedd yr eiddo hyn yn ffinio ag ardal 
adeiledig debyg yng Nghymuned Cefn Fforest. Gan na chawsom unrhyw 
gynrychiolaethau ynghylch y cynnig hwn rydym o’r farn o hyd fod y newid a 
gynigiwyd er budd llywodraeth leol effeithiol a chyfleus. Felly, rydym yn cynnig 
newid i’r ffin rhwng Cymunedau Pengam a Chefn Fforest fel y dangosir yn Atodiad 
13. 

 
6.17  Yn ein hadroddiad Cynigion Drafft fe wnaethom gynnig adlinio’r ffin rhwng 

Cymunedau Pengam a Chefn Fforest er mwyn trosglwyddo’r ddau eiddo ar Borfa 
Place o Gymuned Pengam i Gymuned Cefn Fforest. Gan na chawsom unrhyw 
gynrychiolaethau ynghylch y cynnig hwn rydym o’r farn o hyd fod y newid a 

gynigiwyd er budd llywodraeth leol effeithiol a chyfleus. Felly, rydym yn cynnig 
newid i’r ffin rhwng Cymunedau Pengam a Chefn Fforest fel y dangosir yn Atodiad 
14. 

 
Rhisga 
 
6.18 Yn ein hadroddiad Cynigion Drafft fe wnaethom gynnig y dylid rhannu Cymuned 

Rhisga er mwyn ffurfio dwy Gymuned sef Gorllewin Rhisga a Dwyrain Rhisga 
gyda’r ffin yn cydredeg â ffin adrannau etholiadol llywodraeth leol Gorllewin Rhisga 
a Dwyrain Rhisga gyda dau fân welliant. Gan na chawsom unrhyw 
gynrychiolaethau ynghylch y cynnig hwn rydym o’r farn o hyd fod y newid a 
gynigiwyd er budd llywodraeth leol effeithiol a chyfleus. Felly, rydym yn cynnig 
diddymu Cymuned bresennol Rhisga a ffurfio Cymunedau newydd Gorllewin 
Rhisga a Dwyrain Rhisga gyda’r ffiniau’n cydredeg â’r adrannau etholiadol 
llywodraeth leol diwygiedig fel y dangosir yn Atodiad 15 a 16.   

 
Pen-maen a Chrymlyn 
 
6.19 Yn ein hadroddiad Cynigion Drafft fe wnaethom geisio barn bellach ar y 

newidiadau awgrymedig i’r ffin rhwng Cymunedau Crymlyn a Phen-maen yn ardal 
Croespenmaen. Rydym yn nodi barn Cyngor Bwrdeistref Sirol Caerffili y bydd 
ardal Parc Bevan yn cael ei hehangu tua’r gorllewin i Gymuned Pen-maen ac felly 
y dylid ei chynnwys yn y Gymuned honno er mwyn osgoi’r sefyllfa bosibl lle 
byddai’r datblygiad yn cael ei wasanaethu’n rhannol gan gynghorydd Pen-maen ac 
yn rhannol gan gynghorydd Crymlyn. Gwnaethom nodi hefyd gynrychiolaeth gan 
un o breswylwyr Oakdale a oedd yn dweud bod Croespenmaen wedi cyfuno ag 
Oakdale a bod preswylwyr Croespenmaen yn defnyddio cyfleusterau yn Oakdale, 
felly’n ei gwneud yn ddymunol trosglwyddo Croespenmaen i Gymuned Pen-maen. 
Gwnaethom nodi hefyd ei fod wedi dweud bod trigolion Croespenmaen yn 
defnyddio cyfleusterau yn Oakdale. Nid ydym yn fodlon y byddai’n bosibl dod o 
hyd i ffin a ddiffinnir yn glir ar y tir a fyddai’n trosglwyddo Croespenmaen i gyd o 
Gymuned Crymlyn i Gymuned Pen-maen. Rydym o’r farn o hyd nad oes digon o 
dystiolaeth i awgrymu y byddai trosglwyddo Croespenmaen i gyd o Gymuned 
Crymlyn i Gymuned Pen-maen er budd llywodraeth leol effeithiol a chyfleus. Fodd 
bynnag, rydym o’r farn y byddai cynnig Cyngor Bwrdeistref Sirol Caerffili yn 
ddymunol, gan ystyried bod ardal Parc Bevan yn debygol o ehangu tua’r gorllewin 
i Gymuned Pen-maen. Felly rydym yn cynnig adlinio’r ffin rhwng Cymunedau Pen-
maen a Chrymlyn fel y dangosir yn Atodiad 17.  

 
Pen-maen ac Argoed 
 
6.20  Yn ein hadroddiad Cynigion Drafft fe wnaethom geisio barn bellach ar y newid 

awgrymedig i’r ffin rhwng Cymunedau Pen-maen ac Argoed yn ardal Manmoel. Fe 
wnaethom dderbyn gynrychiolaeth gan un o breswylwyr Oakdale a oedd yn 
cefnogi’r adliniad awgrymedig i’r ffin er mwyn trosglwyddo ardal Manmoel o 
Gymuned Argoed i Gymuned Pen-maen. Fe wnaethom nodi sylwadau a 
wnaethpwyd gan y preswylydd fod gan Fanmoel gyswllt ffordd da â Chymuned 

Pen-maen ond cyswllt ffordd gwael â gweddill Cymuned Argoed gan beri 
preswylwyr Manmoel i ddefnyddio cyfleusterau Pen-maen. Fodd bynnag, nid ydym 
yn fodlon bod digon o dystiolaeth i gefnogi trosglwyddo ardal mor fawr o Gymuned 
Argoed na thystiolaeth y byddai adliniad o’r fath i’r ffin er budd llywodraeth leol 
effeithiol a chyfleus. Felly, rydym o’r farn na ddylid newid y ffin rhwng Cymunedau 
Pen-maen ac Argoed. 

 
Gelligaer 
 
6.21 Yn ein hadroddiad Cynigion Drafft fe wnaethom ystyried newid i’r ffin rhwng 

Wardiau Cefn Hengoed a Thiryberth yng Nghymuned Gelligaer ond nid oedd modd 
gwneud cynnig am newid o’r fath gan na chafwyd newid i ffin Cymuned Gelligaer a 
fyddai’n gwarantu newid ôl-ddilynol o’r fath i drefniadau etholiadol y Gymuned 
honno. Rydym yn nodi cynrychiolaeth Cyngor Cymuned Gelligaer yn gofyn i’r newid 
hwn gael ei wneud i ffin y Ward ac, fel y cynigiwyd yn ein Hadroddiad Cynigion 
Drafft, rydym yn awgrymu bod Cyngor Bwrdeistref Sirol Caerffili yn ystyried cynnal 
arolwg o drefniadau etholiadol cymunedol Cyngor Cymuned Gelligaer. 

 
 
7. CYNIGION 
 
7.1 Wedi ystyried y dystiolaeth sydd ar gael i ni, cynigiwn y dylid adlinio ffiniau 

Cymunedau Caerffili, Cefn Fforest, Crymlyn, Llanbradach a Phwll-y-pant, 
Maesycwmer, Pengam, Pen-maen, Penyrheol Trecenydd ac Energlyn, 
Pontllanfraith, Rhisga a’r Fan yn yr ardal sy’n destun adolygiad i ddilyn y ffiniau a 
ddangosir mewn gwyrdd ar y mapiau yn Atodiadau 3, 4, 5, 6, 7, 8, 9, 10, 11, 12, 13, 
14, 15, 16 and 17. 

 
7.2 Gellir archwilio mapiau manwl ar raddfa fwy sy’n dangos y ffiniau newydd 

arfaethedig yn swyddfeydd Cyngor Bwrdeistref Sirol Caerffili ac yn swyddfa’r 
Comisiwn yng Nghaerdydd. 

 
 
8. TREFNIADAU ÔL-DDILYNOL 
 
8.1 Wrth ystyried y newidiadau amrywiol i'r ffiniau cymunedol, roedd hefyd yn ofynnol i 

ni ystyried yr effeithiau ôl-ddilynol ar y trefniadau etholiadol i gynghorau cymuned 
a'r prif awdurdod, a fyddai'n deillio o'r newidiadau hyn. Mae'r adran hon o'n 
hadroddiad yn manylu ar ein cynigion ar gyfer newidiadau ôl-ddilynol i'r trefniadau 
etholiadol. Darparwyd yr ystadegau etholiadol a ddefnyddir yn yr adroddiad hwn 
gan Gyngor Bwrdeistref Sirol Caerffili. 

 
Trefniadau Etholiadol Cynghorau Cymuned 

8.2 Mae Cymuned Caerffili ar hyn o bryd wedi’i rhannu at ddibenion etholiadol 
Cymunedol, yn wardiau cymunedol Bryncenydd, Castell, Parcyfelin, Tonyfelin, 
Twyn a Watford.  Mae’r tabl isod yn dangos nifer yr etholwyr a chynghorwyr i bob 
ward. 

 
Cymuned Ward Etholwyr Cynghorwyr E/C* 
Tref Caerffili Bryncenydd 872 1 872
 Castell 1,687 3 562
 Parcyfelin 3,120 3 1,040
 Tonyfelin 1,009 1 1,009
 Twyn 1,572 2 786
 Watford 2,654 2 1,327
  10,914 12 910

* Etholwyr i bob Cynghorydd 
 
8.3 O dan ein cynigion, at ddibenion etholiadol cymunedol rhennir Cymuned Tref 

Caerffili yn wardiau cymunedol Bryncenydd, Y Castell, Cwrt Rawlins, Parcyfelin, 
Tonyfelin, Twyn a Watford. O wardiau presennol Bryncenydd, Tonyfelin a Twyn, 
nad ydynt yn newid o dan ein cynigion, rydym o'r farn fod y lefel bresennol o 
gynrychiolaeth yn foddhaol. Rydym o'r farn fod lefel derbyniol o gynrychiolaeth yn 
Ward bresennol Parcyfelin a gan y bydd yn destun gostyngiad bychan yn unig o ran 
etholwyr o dan ein cynigion, rydym o'r farn y bydd y lefel bresennol o gynrychiolaeth 
yn parhau'n foddhaol. Ar hyn o bryd, mae 2,654 o etholwyr yn Ward Watford ac fe'u 
cynrychiolir gan 2 gynghorydd. O dan ein cynigion, bydd nifer yr etholwyr yn 
gostwng i 1,337 ac felly rydym yn cynnig er mwyn cadw lefel debyg o 
gynrychiolaeth, y byddai'n angenrheidiol gostwng nifer y cynghorwyr i 1. Rydym 
wedi nodi o dan y trefniadau etholiadol presennol, fod gan Ward bresennol y 
Castell lefel anghyfartal o gynrychiolaeth o'i chymharu â wardiau eraill. O dan ein 
cynigion, bydd nifer etholwyr Ward y Castell yn gostwng hefyd o 1,687 i 1,497 ac 
felly rydym yn cynnig gostwng nifer y cynghorwyr ar gyfer Ward y Castell o 3 i 2. 
Bydd Ward newydd Cwrt Rawlins a grëir gan ein cynigion yn cynnwys 1,955 o 
etholwyr ac rydym o'r farn y byddai 2 gynghorydd yn darparu lefel o gynrychiolaeth 
i'r Ward hon a fyddai'n unol â gweddill Cymuned Caerffili. Mae'r tabl canlynol yn 
dangos nifer yr etholwyr a chynghorwyr ar gyfer pob ward. 

 
Cymuned Ward Etholwyr Cynghorwyr E/C* 
Tref Caerffili Bryncenydd 872 1 872
 Castell 1,497 2 749
 Cwrt Rawlins 1,955 2 978
 Parcyfelin 3,116 3 1,040
 Tonyfelin 1,009 1 1,009
 Twyn 1,572 2 786
 Watford 1,337 1 1,337
  11,358 12 947

 
8.4 Mae Cymuned Penyrheol Trecenydd Energlyn ar hyn o bryd wedi’i rhannu at 

ddibenion etholiadol Cymunedol, yn wardiau cymunedol Energlyn, Penyrheol a 
Threcenydd.  Mae’r tabl isod yn dangos nifer yr etholwyr a chynghorwyr i bob ward. 

Cymuned Ward Etholwyr Cynghorwyr E/C* 
Penyrheol Trecenydd Energlyn Energlyn 1,369 2 685
 Penyrheol 2,948 5 590
 Trecenydd 4,412 5 882
  8,729 12 727

 
8.5 Bydd ein cynigion am newidiadau i ffiniau Cymunedau Penyrheol Trecenydd ac 

Energlyn, Caerffili a Llanbradach a Phwll-y-pant yn golygu newidiadau sylweddol i'r 
ardaloedd ac i etholwyr Wardiau Trecenydd ac Energlyn ac oherwydd hyn, rydym 
yn edrych ar y trefniadau ar gyfer y Gymuned yn gyfan gwbl. Rydym o'r farn y 
byddai'n ddymunol cynnwys yn ein cynigion y newid i'r ffin rhwng Ward Trecenydd 
a Ward Energlyn fel yr amlinellir ym mharagraff 6.7 uchod ac fel y dangosir ar y 
map yn Atodiad 8. O dan ein cynigion ar gyfer Cymuned Penyrheol Trecenydd ac 
Energlyn byddai cynnydd o 425 yn nifer yr etholwyr, sef cyfanswm o 1,794, a 
byddai gostyngiad o 616 o etholwyr yn Ward Trecenydd, sef cyfanswm o 3,796. 
Rydym o'r farn fod nifer presennol y cynghorwyr ar gyfer Energlyn a Threcenydd, 
sef 2 a 5 yn y drefn honno, yn darparu lefel briodol o gynrychiolaeth ar gyfer y 
wardiau hyn. Fodd bynnag, rydym wedi nodi o dan y newidiadau a gynigiwyd y 
byddai lefel anghyfartal o gynrychiolaeth gan Ward Penyrheol, sef 5 cynghorydd, a 
fyddai'n golygu cymhareb o 590 o etholwyr i bob cynghorydd. Er mwyn cynnal lefel 
debyg o gynrychiolaeth yn y ddwy ward arall yn y Gymuned, rydym yn cynnig 
gostwng nifer y cynghorwyr ar gyfer Penyrheol o 5 i 4. Mae'r tabl canlynol yn 
dangos nifer arfaethedig yr etholwyr a chynghorwyr ar gyfer pob ward. 

 
Cymuned Ward Etholwyr Cynghorwyr E/C* 
Penyrheol Trecenydd Energlyn Energlyn 1,794 2 897
 Penyrheol 2,948 4 737
 Trecenydd 3,796 5 759
  8,538 11 776

 
8.6 Mae Cymuned Llanbadradach a Phwll-y-pant ar hyn o bryd wedi’i rhannu at 

ddibenion etholiadol Cymunedol, yn wardiau cymunedol Llanbradach, Pwll-y-pant a 
Wingfield.  Mae’r tabl isod yn dangos nifer yr etholwyr a chynghorwyr i bob ward. 

 
Cymuned Ward Etholwyr Cynghorwyr E/C* 
Llanbradach a Phwll-y-pant Llanbradach 1,534 4 384
 Pwll-y-pant 482 1 482
 Wingfield 1,386 4 347
  3,402 9 378

 
8.7 O dan ein cynigion ar gyfer Cymuned Llanbradach a Phwll-y-pant bydd nifer yr 

etholwyr yn gostwng gan 253 i 229. Ar hyn o bryd, cynrychiolir Ward Pwll-y-pant 
gyda'r lleiafswm o gynghorwyr a chanddi mae'r gymhareb isaf o etholwyr i bob 
cynghorydd yn y Gymuned ac felly nid ydym yn ystyried bod angen unrhyw newid i'r 
trefniadau etholiadol presennol. Mae'r tabl canlynol yn dangos nifer yr etholwyr a 
chynghorwyr ar gyfer pob ward.. 

Cymuned Ward Etholwyr Cynghorwyr E/C* 
Llanbradach a Phwll-y-pant Llanbradach 1,534 4 384
 Pwll-y-pant 229 1 229
 Wingfield 1,386 4 347
  3,149 9 350

 
8.8 Ar hyn o bryd, at ddibenion etholiadol cymunedol, mae Cymuned y Fan wedi'i 

rhannu'n wardiau cymunedol Brynau, Lansbury a Porset. Nid yw ein cynigion ar 
gyfer y Gymuned yn cynnwys trosglwyddo unrhyw etholwyr ac felly bydd y 
trefniadau etholiadol cymunedol yn aros heb eu newid. 

 
Trefniadau Etholiadol y Cyngor Bwrdeistref Sirol 
 
8.9 Mae gan adran etholiadol St. Martins, sy'n cynnwys wardiau Y Castell, Twyn a 

Watford o Dref Caerffili, 5,921 o etholwyr ar hyn o bryd a gynrychiolir gan 3 
chynghorydd. Byddai'r newid arfaethedig i'r ffin rhwng Cymunedau Tref Caerffili a 
Phenyrheol Trecenydd Energlyn yn golygu y byddai nifer yr etholwyr yn cynyddu i 
6,423. 

 
8.10 Mae gan adran etholiadol Penyrheol, sy'n cynnwys Cymuned Penyrheol Trecenydd 

ac Energlyn, 8,780 o etholwyr ar hyn o bryd a gynrychiolir gan 4 cynghorydd. 
Byddai'r newid arfaethedig i'r ffin rhwng Cymunedau Penyrheol Trecenydd ac 
Energlyn, Llanbradach a Chaerffili yn golygu y byddai nifer yr etholwyr yn gostwng i 
8,535. 

 
8.11 Mae gan adran etholiadol Llanbradach, sy'n cynnwys Cymuned Llanbradach, 3,427 

o etholwyr ar hyn o bryd a gynrychiolir gan 2 gynghorydd. Byddai'r newid 
arfaethedig i'r ffin rhwng Cymunedau Llanbradach, Penyrheol Trecenydd ac 
Energlyn, Caerffili, Maesycwmer a Bedwas, Trethomas a Machen yn golygu y 
byddai nifer yr etholwyr yn gostwng i 3,174. 

 
8.12 Mae gan adran etholiadol Maesycwmer, sy'n cynnwys Cymuned Maesycwmer, 

1,763 o etholwyr ar hyn o bryd a gynrychiolir gan 1 cynghorydd. Byddai'r newid 
arfaethedig i'r ffin rhwng Cymunedau Maesycwmer, Llanbradach a Phontllanfraith 
yn golygu y byddai nifer yr etholwyr yn gostwng i 1,743. 

 
8.15 Mae gan adran etholiadol Pen-maen, sy'n cynnwys Cymuned Pen-maen, 3,878 o 

etholwyr ar hyn o bryd a gynrychiolir gan 2 gynghorydd. Byddai'r newid arfaethedig 
i'r ffin rhwng Cymunedau Pen-maen a Chrymlyn yn golygu y byddai nifer yr 
etholwyr yn codi i 3,965. 

 
8.16 Mae gan adran etholiadol Crymlyn, sy'n cynnwys Cymuned Crymlyn, 4,483 o 

etholwyr ar hyn o bryd a gynrychiolir gan 2 gynghorydd. Byddai'r newid arfaethedig 
i'r ffin rhwng Cymunedau Pen-maen a Chrymlyn yn golygu y byddai nifer yr 
etholwyr yn gostwng i 4,396. 

8.17 Mae gan adran etholiadol Pengam, sy'n cynnwys Cymuned Pengam, 3,004 o 

etholwyr ar hyn o bryd a gynrychiolir gan 2 gynghorydd. Byddai'r newid arfaethedig 
i'r ffin rhwng Cymunedau Pengam a Chefn Fforest yn golygu y byddai nifer yr 
etholwyr yn gostwng i 2,758 

 
8.18 Mae gan adran etholiadol Cefn Fforest, sy'n cynnwys Cymuned Cefn Fforest, 2,659 

o etholwyr ar hyn o bryd a gynrychiolir gan 2 gynghorydd. Byddai'r newid 
arfaethedig i'r ffin rhwng Cymunedau Cefn Fforest a Phengam yn golygu y byddai 
nifer yr etholwyr yn cynyddu i 2,905. 

 
8.19 Mae gan adran etholiadol Morgan Jones, sy'n cynnwys Wardiau Bryncenydd, 

Parcyfelin a Thonyfelin yng Nghymuned Caerffili, 5,037 o etholwyr ar hyn o bryd a 
gynrychiolir gan 3 chynghorydd. Byddai'r newid arfaethedig i'r ffin rhwng 
Cymunedau Caerffili Llanbradach a'r Fan yn golygu y byddai nifer yr etholwyr yn 
gostwng i 5,033. 

 
8.20 Mae gan adran etholiadol St. James, sy'n cynnwys Cymunedau'r Fan a Rhydri, 

4,398 o etholwyr ar hyn o bryd a gynrychiolir gan 3 chynghorydd. Ni fyddai'r newid 
arfaethedig i'r ffin rhwng Cymunedau Caerffili a'r Fan yn golygu unrhyw newid yn 
nifer yr etholwyr. 

 
8.21 Ar gyfer yr holl adrannau etholiadol a nodir uchod, rydym o'r farn nad yw'r 

newidiadau yn nifer yr etholwyr o ganlyniad i'r newidiadau arfaethedig i ffiniau mor 
sylweddol fel bod angen cynyddu neu leihau nifer y cynghorwyr sy'n cynrychioli pob 
adran etholiadol ar hyn o bryd. Yn ystod y blynyddoedd nesaf byddwn yn cynnal 
arolwg o drefniadau etholiadol yr holl brif gynghorau yng Nghymru, a rhagwelwn y 
byddwn yn cael cyfarwyddyd gan Lywodraeth Cynulliad Cymru i'n llywio ni wrth 
gynnal yr arolwg. Bryd hynny, byddwn yn edrych yn fanwl ar drefniadau etholiadol 
Cyngor Bwrdeistref Sirol Caerffili, ac yn ystyried unrhyw newidiadau sy'n codi o'r 
newidiadau arfaethedig hyn i ffiniau cymunedol. 

 
 
9. CYDNABYDDIAETHAU 
 
9.1 Dymunwn ddiolch i Gyngor Bwrdeistref Sirol Caerffili ac i’r Cynghorau Cymuned am 

eu cymorth ac i bob unigolyn a chorff a gyflwynodd gynrychiolaethau i ni. 
 
 
10. Y CAMAU NESAF 
 
10.1 Ar ôl cwblhau ein hystyriaeth o’r arolwg o ffiniau cymunedol ym Mwrdeistref Sirol 

Caerffili a chyflwyno ein hargymhellion i Lywodraeth Cynulliad Cymru, rydym wedi 
cyflawni ein hymrwymiad statudol o dan y Ddeddf. 

 
10.2 Llywodraeth Cynulliad Cymru fydd nawr yn penderfynu, os y gwêl yn dda, a ddylid 

rhoi'r argymhellion hyn ar waith gydag addasiadau neu beidio, ac os yw 

Llywodraeth Cynullid Cymru’n penderfynu rhoi’r argymhellion hyn ar waith gydag 
addasiadau, gall gyfarwyddo'r Comisiwn i gynnal arolwg pellach.  

 
10.3 Dylid cyfeirio unrhyw gynrychiolaethau eraill ynghylch y materion yn yr adroddiad at 

Lywodraeth Cynulliad Cymru.  Dylid eu gwneud cyn gynted ag y bo modd, a heb 
fod yn hwyrach na chwe wythnos o’r dyddiad y cyflwynir argymhellion y Comisiwn i 
Lywodraeth Cynulliad Cymru. Dylid cyfeirio cynrychiolaethau at: 

 
 

Y Tîm Democratiaeth  
Yr Is-adran Polisi Llywodraeth Leol 
Llywodraeth Cynulliad Cymru 
Parc Cathays  
Caerdydd 
CF10 3NQ 

E H LEWIS BSc. DPM FRSA FCIPD  (Ysgrifennydd) 

